
 9 Dekabrın 6-da
 9 Bakıda və Abşeron yarımadasında arabir 

yağıntılı olacağı gözlənilir. Bəzi şəhərətrafı ərazilər-
də yağışın sulu qarla qarışıq yağması ehtimalı var. 
Şimal-şərq küləyi əsəcək. Gecə 1-3°, gündüz 3-5°, 
Bakıda gecə 1-3°, gündüz 3-5° isti olacaq. Atmosfer 
təzyiqi 774 mm civə sütunu, nisbi rütubət 70-80 faiz 
olacaq.

 9 Naxçıvan şəhəri, Culfa, Ordubad, Sə-
dərək, Şahbuz və Şərur rayonlarında əsasən yağ-
mursuz keçəcək. Bəzi yerlərdə duman olacaq. Mü-
layim şərq küləyi əsəcək. Gecə 0-5° şaxta, gündüz 
5-10° isti olacaq. 

 9 Xankəndi, Şuşa, Xocalı, Xocavənd, Ağ-
dam, həmçinin Daşkəsən-Gədəbəy rayonlarında 
bəzi yerlərdə arabir yağıntılı olacağı, qar yağacağı 
gözlənilir. Arabir duman olacaq. Mülayim şərq külə-
yi əsəcək. Gecə 5-10° , gündüz 0-5° şaxta olacaq. 
Gecə və səhər yolların buz bağlaması ehtimalı var.

 9 Şərqi Zəngəzur: Cəbrayıl, Kəlbəcər, Qu-
badlı, Laçın, Zəngilan rayonlarında bəzi yerlərdə 
arabir yağıntılı olacağı, qar yağacağı gözlənilir. Ara-
bir duman. Mülayim şərq küləyi əsəcək. Gecə 5-10°, 
gündüz 0-5° şaxta olacaq. Gecə və səhər yolların 
buz bağlaması ehtimalı var.

 9 Qazax, Gəncə, Goranboy, Tərtər, Füzuli 

rayonlarında arabir yağıntılı olacağı, qar yağacağı 
gözlənilir. Arabir duman olacaq. Mülayim şərq küləyi 
əsəcək. Gecə 2° şaxtadan 3°-dək isti, gündüz 3-6° 
isti olacaq. Gecə və səhər yolların buz bağlaması 
ehtimalı var.

 9 Balakən, Zaqatala, Qax, Şəki, Oğuz, Qə-
bələ, İsmayıllı, Ağsu, Şamaxı, Siyəzən, Şabran, 
Xızı, Quba, Xaçmaz, Qusar rayonlarında arabir 
yağıntılı olacağı, qar yağacağı yağacağı gözləni-
lir. Ayrı-ayrı yerlərdə intensiv olacağı ehtimalı var. 
Arabir duman olacaq. Mülayim şərq küləyi əsəcək. 
Gecə 2-6° şaxta, gündüz 2° şaxtadan 3°-dək isti, 
dağlarda gecə 8-11°, yüksək dağlıq ərazilərdə 13-
18°, gündüz 3-8° şaxta olacaq. Gecə və səhər yolla-
rın buz bağlaması ehtimalı var.

 9 Mingəçevir, Yevlax, Göyçay, Ağdaş, Kür-
dəmir, İmişli, Ağcabədi, Beyləqan, Sabirabad, 
Biləsuvar, Saatlı, Şirvan, Hacıqabul, Salyan, Neft-
çala rayonlarında arabir yağıntılı olacağı, bəzi yer-
lərdə sulu qar yağacağı gözlənilir. Ayrı-ayrı yerlərdə 
intensiv olacağı ehtimalı var. Arabir duman olacaq. 
Mülayim şərq küləyi əsəcək. Gecə 2° şaxtadan 3°-
dək isti, gündüz 3-6° isti olacaq. 

 9 Masallı, Yardımlı, Lerik, Lənkəran, Asta-
ra rayonlarında bəzi yerlərdə arabir yağış, dağlıq 
ərazilərdə qar yağacağı gözlənilir. Ayrı-ayrı yerlərdə 
intensiv olacağı ehtimalı var. Arabir duman olacaq.
Mülayim şərq küləyi əsəcək. Gecə 0-3°, gündüz 3-6° 
isti, dağlarda gecə 3-6°, gündüz 0-3° şaxta olacaq. 
Dağlarda yolların buz bağlaması ehtimalı var.

Sosial şəbəkələrdən seçmələr

Elmi-Tədqiqat Tibbi Bərpa İnstitutunun kollektivi həkim-travmatoloq Təyyar 
Sadıxova anası

ELMİRA XANIMIN

vəfatından kədərləndiyini bildirir və dərin hüznlə başsağlığı verir.

ALLAH RƏHMƏT ELƏSİN

“Xalq qəzeti”nin reklam və elan xidməti: 493-82-21

Ankarada muğam axşamı 
Dünən Türkiyənin paytaxtı 

Ankarada Türkiyə - Azərbaycan Dostluq 
Konserti keçirilib. Tədbir Türkiyə 
Respublikası Prezidenti yanında 
Kommunikasiya İdarəsi tərəfindən 
Türkiyənin Mədəniyyət və Turizm 
Nazirliyinin və Cümhurbaşkanlığı 
Simfoniya Orkestrinin dəstəyi ilə təşkil 
olunub. 

Konsertin izləyiciləri arasında Azər-
baycanın Türkiyədəki səfirliyinin kol-
lektivi, Ankarada yaşayan azərbaycan-
lılar və türk sənətsevərlər də olub. Bu 
barədə ölkəmizin qardaş ölkədəki sə-
firi Rəşad Məmmədov özünün feysbuk 
səhifəsində paylaşım edib. 

Qeyd olunur ki, Azərbaycan Res-
publikasının xalq artistləri Samir 
Cəfərov, Gülyaz və Gülyanaq Məmmə-
dovalar, Mənsum İbrahimov və “Qara-
bağ! muğam qrupu sevilən Azərbaycan 
mahnılarını səsləndiriblər.

Xalq artisti Mənsum İbrahimovun 
rəhbərlik etdiyi Qarabağ muğam qru-
punun ifasında muğam və xalq mah-
nıları, Gülyaz və Gülyanaq Məmmə-
dovaların “Qız qalası” ansamblının 
müşayiəti ilə çıxışları, Samir Cəfərovun 
ifasında Azərbaycan klassik musiqisi-
nin ecazkar nümunələri konsert salo-

nunda coşqu yaradıb.
Paylaşımda sonra deyilir: “Sənət-

çilərimizin səsləndirdiyi “Azərbaycan”, 
“Xudayar təsnifi”, “Laçın”, birlikdə səs-
ləndirilən “Yaşa Azərbaycan” və digər 
mahnılar tamaşaçıların sürəkli alqış-
ları ilə qarşılanıb. Azərbaycanlı sənət-
çilərlə yanaşı, tanınmış türk sənətçiləri 
Şükriye Tutkun və Mustafa Kəsər də 
sevilən mahnılarını ifa ediblər”.

İki saat davam edən konsertin izlə-
yiciləri Azərbaycan - Türkiyə dostluğu-
nu və qardaşlığını tərənnüm edən kon-
sertdən çox razı qaldıqlarını bildirərək 
belə tədbirlərin davamlı olmasını ar-

zuladıqlarını dilə gətiriblər. Konsert 
Türkiyənin aparıcı mətbuat orqanları 
tərəfindən də işıqlandırılıb. 

Yeri gəlmişkən, sözügedən payla-
şım sosial şəbəkə izləyiciləri tərəfindən 
böyük maraqla qarşılanıb. Onları bu 
barədə rəy və təkliflərində Azərbay-
can-Türkiyə əbədi dostluğu və qardaş-
lığının bütün sahələrdə sürətlə inkişaf 
etməsindən dərin məmnunluqlarını ifa-
də ediblər. 

Təqdim etdi: 
 M.HACIXANLI,  

“Xalq qəzeti”

“Azərbaycan Xəzər Dəniz Gəmiçiliyi” Qapalı Səhmdar Cəmiyyəti
gəmilərə polad burazların və birləşdirici bəndlərin satın alınması məqsədilə 

MÜSABİQƏ ELAN EDİR
Müsabiqədə iştirak etmək istəyən şəxslər www.asco.az 

səhifəsinə daxil olmaqla elanlar bölməsindən əlavə sənəd-
ləri və ətraflı məlumat əldə edə bilərlər. Müraciət üçün son 
müddət 12 dekabr 2022-ci il saat 17.00-dəkdir.

Sənədlər Azərbaycan dilində, 2 nüsxədə (əsli və surəti) 

tərtib olunmalıdır (xarici dildəki tender təklifləri Azərbaycan 
dilinə tərcümə edilməlidir).

Göstərilən vaxtdan gec təqdim olunan zərflər açılmadan 
geri qaytarılacaqdır.

Əlaqə telefonu- (012) 404-37-00, daxili: 1132. 
Ünvan- Bakı, Mikayıl Useynov küçəsi 2.

İnsan fəsillər kimidir...
Doğulduğumuz fəslin əhvalımıza və 

xarakterimizə təsir etdiyini bilirdinizmi? 
Elmin bu mövzuda bəzi izahları var.
Yaz, yay, payız, qış... Doğulduğu-

muz fəsillər gündəlik həyatda kədərli, 
melanxolik, dəyişkən və ya fəal olmağı-
mıza təsir edə bilər.

Aparılan bir çox araşdırmalar göstə-
rir ki, fəsillər orqanizmdə müəyyən hor-
monların  mövcudluğuna, əhvalımıza və 
xarakterimizə uzunmüddətli təsir göstə-
rir. 

Qeyd edək ki, Avropanın məşhur 
tibb universitetlərindən olan Semmelve-
is Universitetinin (Semmelweis Univer-
sity) professoru Kseniya Gonda tərəfin-
dən aparılan araşdırmada 400 nəfərdən 
çox iştirakçı arasında anket hazırlanıb. 

Anketdəki suallar insanların ümumi  
psixoloji vəziyyəti dərk etmək məqsədi 
daşıyırdı. “Əhval-ruhiyyəniz tez-tez və 
səbəbsiz dəyişir?”, “Hər şeydən çox 
şikayətlənirsiniz?” və digər bu kimi su-
allardan ibarət sorğuda iştirakçılar fərq-
li cavablar veriblər. Alınan cavablar və 
doğum tarixləri müqayisə edilərək təhlil 
edilib. 

Kədərli və şən əhval-ruhiyyə arasın-
da sürətli dəyişmə ilə xarakterizə olunan 

dəyişkən temperament qışda doğulan-
lara nisbətən yayda doğulanlarda əhə-
miyyətli dərəcədə yüksəkdir. Həddindən 
artıq pozitivliyə meylli olan “hiperaktiv 
temperament” yaz və yay aylarında do-
ğulanlarda xeyli yüksəkdir.

Qışda doğulanlar ilin digər fəsillə-
rində doğulanlara nisbətən əsəbiliyə, 
gərginliyə daha az meyllidirlər. Payızda 
doğulanların depressiv temperamenti 
digər aylarda doğulanlara nisbətən xeyli 
aşağı olur.

İllər ərzində mütəxəssislər tərəfin-
dən aparılan bir çox tədqiqatlar doğum 
mövsümü ilə davranışımız və hətta səh-
hətimiz arasında əlaqə olduğunu təs-
diqləyiblər.
Səadət RZAYEVA,  “Xalq qəzeti”

Süni qan transferi 
Britaniyalı alim və mütəxəssislər mühüm bir yeniliyə imza atıblar. Onlar dünyada 

ilk dəfə olaraq süni şəkildə yetişdirilmiş qan hüceyrələrinin - eritrositlərin transferi  
ilə bağlı kliniki tədqiqatlar aparıblar.
Bu tədqiqat barədə Kembric Univer-

sitetinin alimləri bəyanatlarında qan hü-
ceyrələrinin donor kök hüceyrələrindən 
yetişdirildiyini və kliniki sınaq zamanı 
könüllülərə köçürüldüyünü bildiriblər.

Onu da qeyd ediblər  ki, dünyada ilk 
dəfə olaraq tədqiqat çərçivəsi zamanı 
laboratoriyada yetişdirilən süni qırmızı 
qan hüceyrələri insana köçürülür.

Metodun təhlükəsizliyi və effek-
tivliyi sübut olunduğu təqdirdə sınaq 

 nəticəsində əldə edilən hüceyrələr ane-
miya kimi qan xəstəliklərinin müalicə-
sinə yenilik gətirə bilər, o cümlədən do-
nor tapmaqda çətinlik çəkən nadir qan 
qrupuna malik insanlar üçün də xilas 
yolu ola bilər.

Bildirilib ki, indiyədək iki nəfərə la-
boratoriyada yetişdirilmiş bu qan hücey-
rələrindən köçürülüb. Onların sağlamlıq 
durumu mütəxəssislər tərəfindən nə-
zarətdədir və hələlik heç bir arzuolun-
maz fəsad qeydə alınmayıb.

Texnologiya yenilikləri

Strateji-bombardmançı təyyarə
ABŞ Hərbi Hava Qüvvələri 34 ildən sonra nüvə 

silahı daşıya bilən yeni nəsil “B-21 Raider” strateji-
bombardmançı təyyarəsini nümayiş etdirib.

 “Defense news” nəşri xəbər verir ki, mərasim Kaliforniya 
ştatının Palmdeyl şəhərindəki “Northrop Grumman Corporati-
on” zavodunda baş tutub. Tədbirdə ABŞ-ın müdafiə naziri Lloyd 
Ostin də iştirak edib.

Məlumata görə, təyyarə gizli texnologiyadan istifadə edil-
məklə istehsal edilib. Onun dünyanın ilk altıncı nəsil bombard-
mançısı olduğu iddia edilir. “B-21 Raider” İkinci Dünya Müha-
ribəsi zamanı Pörl-Harbora hücuma cavab olaraq Yaponiyaya 
qarşı bombardman əməliyyatına komandanlıq etmiş polkov-
nik-leytenant Ceyms Dulitlin şərəfinə adlandırılıb.

Təyyarə 2023-cü ildə havaya qalxacaq, ilk yerləşdirmə yeri 
ABŞ Hərbi Hava Qüvvələrinin Ellsworth (Cənubi Dakota) baza-
sı olacaq.

NASA astronavtları  
açıq kosmosda

ABŞ astronavtları Coş Kassada və Frenk Rubio günəş 
batareyalarının vəziyyətini yoxlamaq üçün Beynəlxalq 
Kosmik Stansiyadan açıq kosmosa çıxıblar. ABŞ 
Aerokosmik agentliyi NASA prosesi canlı yayımlayıb.

Dünən Bakı vaxtı ilə 16.16-da başlayan çıxış 23.21-də başa 
çatıb. 7 saat ərzində astronavtlar panellərdən birini dəyişib. 
Növbəti çıxış 19 dekabra nəzərdə tutulub.

Stiv Cobsun kompüteri 
“R Auction” hərrac evi Stiv Cobsun əlyazısının olduğu 

“Apple-1” kompüterini satışa çıxarıb. Onun 375 min dollardan 
baha məbləğə satılacağı gözlənilir.

Qeyd edək ki, 1976-cı ildə Stiv Cobs və Stiv Vozniak tərə-
findən istehsal olunan “Apple-1” kompüterlərindən, ümumilikdə, 
200 ədəd istehsal olunub  və ehtimallara əsasən, dünyada on-
lardan yalnız 60–70-i qalıb. Hazırda hərraca çıxarılan 78 nöm-
rəli “Apple-1” isə  ilk dəfə 2018-ci ildə kompüter mütəxəssisi 
Kori Koen tərəfindən işlək vəziyyətə gətirildikdən sonra satılıb.

Ekspertlərin fikrincə, kompüter yaxşı vəziyyətdədir. Onu da 
qeyd edək ki, hərrac saytlarına çıxan “Apple 1” kompüterlərinin 
hər birinin yaddaşı fərqlidir və onların qiymətləri vəziyyətindən  
asılı olaraq 130–815 min dollar arasında dəyişir.

Tesladan yeni təqdimat
“Tesla” ilk elektrikli “Semi” yük avtomobilini təqdim 

edib. Təqdimat şirkətin internet saytında yayımlanıb.

Tədbirdə şirkətin təsisçisi və rəhbəri İlon Mask iştirak edib. 
O, şəxsən TIR-ın sükanı arxasında səhnəyə çıxıb. Şirkətin mə-
lumatına görə, “Semi” doldurulmadan 800 kilometr məsafə qət 
edə bilir. Eyni zamanda, qoşqunun yükgötürmə qabiliyyəti 37 
tona yaxındır.

Maskın sözlərinə görə, TIR ultra sürətli enerji doldurma ilə 
təchiz edilib.

Qeyd edək ki, Mask 2017-ci ildə “Semi” yük avtomobilinin 
prototipini təqdim edib.

